
Z cyklu - felietónowé wiérztë – 30 (Czegò mògã Wama żëczëc) 

 

Czegò mògã Wama żëczëc 

Na ne Gòdë, na Rok Nowi 

Zdrowiô! To je wiedno wiedzec 

Cobë do lepszégò zgrôwôł... 

 

Dëtków leno bëlnëch, netto 

W robòce achtnieniô z górë 

Doma samëch chcónëch gòsców 

Żódny bùdżetowi dzurë... 

 

Drëchów szczerëch nié dlô òka 

Dzôtków grzecznëch, w zdënkù szczescô 

Cobë dało sã doczekac 

Spòkòju za kòżdą greńcą... 

 

Niech nen stół zôs nas pògòdzy 

A swiat pùdze Bòżą rãczką 

W tidzeniu mdze sétmë niedzél 

A co miesąc jaczé swiãto... 

 

# Mdzemë pôchnãlë a spalë 

Nabùcznieją kònta w dëtczi 

Pòbłaznëje nas socjalizm 

Jak nié rusczi, to brukselsczi... 

